
• Галиəсгар Камал (1879— 1933) — 
татар халкының бөек драматургы, 
язучысы, егерменче йөз башы татар 
əдəбияты, мəдəнияте һəм сəнгате 
тарихында зур урын алып торган 
əдиплəрнең берсе. 1926 елда Г.
Камалга рəсми төстə «Татар халык 
драматургы-əдибе» исеме бирелə һəм 
ул – «татар драма əдəбиятының зур 
хезмəтчесе, атасы һəм татар 
артистларының якын ярдəмчесе» дип 
бəялəнə. Хəзер исə Казанда урнашкан 
Татар дəүлəт академия театры 
Галиəсгар Камал исемен йөртə.

Галиəсгар Камал.



Балачак.

• Галиəсгар Камал 1879 елның 6 
гыйнварында (искечə – 1878 елның 25 
декабрендə) Казанда тире эшкəртүче 
хезмəткəр гаилəсендə туа. Сабый вакытын 
əнисенең туган авылы Түбəн Масрада 
(хəзер Арча районына керə) бабалары 
тəрбиясендə уздыра. Алты яшькə җиткəч, 
шунда мəктəпкə йөри башлый, аннары, 
Казанга кайтып, укуын иске тəртиптəге 
«Госмания» һəм «Халидия» 
мəдрəсəлəрендə дəвам иттерə. 1893-1900 
елларда шул заманның алдынгы 
мəдрəсəлəреннəн саналган «Мөхəммəдия»
дə укый, бер ук вакытта өч класслы урысча 
мəктəптə башлангыч белем ала.



Театр сəнгате белəн кызыксына.

• Мəдрəсəдə укыган елларында Г.Камал əдəбият һəм театр 
сəнгате белəн кызыксына башлый: урыс театрында 
барган спектакльлəргə яратып йөри, сəхнə өчен язылган 
китапларны мавыгып укый һəм үз чорының татар 
əдəбияты белəн якыннан таныша. Ниһаять, аның үзендə 
дə иҗат дəрте уянып, 1898 елда ул үзенең «Бəхетсез 
егет» (беренче варианты) дигəн тəүге драмасын яза. Күп 
тə үтми, икенчесе дə языла («Өч бəдбəхет»). Бу ике əсəр 
һəм шул чорда Г.Камал тарафыннан тəрҗемə ителгəн 
«Кызганыч бала» драмасы 1900 елда Казанда аерым 
китаплар булып басылып чыга.



əдəби эшчəнлек.

• 1905 елның 29 октябрендə Казанда беренче татар газетасы 
«Казан мөхбире» чыга. Галиəсгар Камал бу газетада иң күп 
катнашучыларның берсе була. «Азат», «Азат халык» 
газеталарын, «Яшен» сатирик журналын чыгаруда да 
Галиəсгар Камалның өлеше зур.

• 1906 елның 5 маенда Казанда беренче рəсми ачык спектакль 
уйнала. Төрекчəдəн Г. Камал тарафыннан ирекле рəвештə 
татарчага тəрҗемə ителгəн «Кызганыч бала» драмасы һəм 
Габдрахман Кəрам тəрҗемəсендə «Гыйшык бəласе» 
комедиясе куела. Шул көннəрдəн башлап Галиəсгар Камал 
үзенең төп игътибарын татар театрын үстерүгə бирə.

• 1929 елда ул «Хафизалəм иркəм» исемле комедиясен яза. 
«Күзсез мастерлар», «Өч тормыш» кебек пьесалары һəм күп 
кенə шигъри əсəрлəре дөньяга чыга.



Соңгы еллар.

• Галиəсгар Камал, инде əйтелгəнчə, 
оста тəрҗемəче дə. Николай Гоголь, 
Александр Островский, Максим 
Горький, Мольер һəм башкаларның 
əсəрлəрен татар теленə тəрҗемə итə.

• Галиəсгар Камал 1933 елның 16 
июнендə вафат була. Аның гəүдəсе 
Казанда Максим Горький 
исемендəге мəдəният һəм ял 
паркындагы туганнар каберлегендə 
күмелгəн



Иҗат һəм  тəрҗемə иткəн əсəрлəр.

• Евтихий Карпов – Эшчелəр бистəсе (1919)
• Мольер – Саран (1915)
• Мольер – Ирексездəн табиб (1916)
• Мольер – Скапен хəйлəлəре (1924)
• Николай Гоголь – Ревизор (1916)
• Бəхетсез егет (1898, 1907)
• Беренче театр (1908)
• Бүлəк өчен (1909)
• Уйнаш (1909)
• Безнең шəһəрнең серлəре (1911)
• Банкрот (1911)
• Дəҗҗал (1912)
• Каениш (1912)
• Хафизалəм иркəм (1929)



Хəтер.

• Халкыбыз һəм хөкүмəтебез Галиəсгар Камалның əдəби һəм 
иҗтимагый эшчəнлеген югары бəялəде. 1929 елда 
язучының 30 еллык хезмəт бəйрəме билгелəп үтелде. Аңа 
«Хезмəт батыры» һəм «Татарстанның халык драматургы» 
дигəн мактаулы исемнəр бирелде. Хəзер исə Казанда 
урнашкан Татар дəүлəт академия театры Галиəсгар Камал 
исемен йөртə. 



6 гыйнвар 1879-16 июнь 1933 
(54 яшь).


